
KIRISh

Dissertatsiya mavzusining dolzarbligi va zarurati. Jahonda tijorat banklari 

barqarorligini samarali boshqarish mexanizmini takomillashtirishga oid muammolarni 

ilmiy asosda hal etish yuzasidan ilmiy izlanishlar davom ettirilmoqda, jumladan, 

banklarning kapitallashuv va likvidlilik darajasini oshirish, kreditlash mexanizmini 

takomillashtirish, har toifadagi risk darajasini pasaytirish masalalariga e’tibor 

kuchaytirilmoqda.Bank tizimining moliyaviy barqarorligini ta’minlash, xalqaro 

tajribani hisobga olgan holda, bank tavakkalchiligini baholashni takomillashtirish, 

tijorat banklari faoliyatini tartibga solish va nazorat qilishning zamonaviy tamoyillari 

hamda mexanizmlarini joriy etish kabi tadbirlar tijorat banklar amaliyotida samarali 

boshqarish tizimini qo‘llashni dolzarb masala qilib qo‘ymoqda.

Mustaqillik yillarida mamlakatimizda bank tizimini rivojlantirish, unda 

moliyaviy barqarorlikni mustahkamlash, kapitallashuv va likvidlikni oshirish 

borasida olib borilgan islohotlar samarasida bir qator ijobiy natijalarga erishildi. 

Ayniqsa, ko‘plab rivojlangan mamlakatlar iqtisodiyoti va moliya bozorlarini tahlikali 

holatga keltirgan jahon moliyaviy-iqtisodiy inqirozi sharoitida respublika bank -  

moliya tizimida kuzatilayotgan barqaror natijaviyligi, shu jumladan, tijorat banklar 

tizimi kapitallashuvi va likvidligining saqlab qolinishi olib borilgan islohotlarning 

amaliy natijasidir.

O'zbekistonda jadal islohotlar sharoitida respublika moliya tizimini muhim 

bo‘g‘inlaridan biri bo‘lgan tijorat banklarni samarali va barqaror faoliyat yuritishi 

mamlakat iqtisodiyotini yanada taraqqiy ettirish va uning pul kredit siyosatini samarali 

tashkil qilish zarur.O‘zbekiston Respublikasi Prezidentining 2017 yil 16 iyundagi 

“Tijorat banklarining moliyaviy barqarorligi va kapitallashuvi darajasini oshirishga 

oid qo‘shimcha chora -  tadbirlar to‘g‘risida”gi PQ-3066 Qarorida iqtisodiyotni barcha 

sohalarida bo‘lgani kabi tijorat banklarni boshqaruv tizimining davr talablariga mos 

ravishda olib borish va tijorat banklar faoliyati barqarorligini jahon standartlari 

talablariga to‘liq javob berishini talab etadi.

Ushbu ilmiy tadqiqot “2017-2021 yillarda O‘zbekiston Respublikasini 

rivojlantirishning beshta ustuvor yo‘nalishi bo‘yicha Harakatlar strategiyasini



kelgusida amalga oshirish chora-tadbirlari to‘g‘risida” gi O‘zbekiston Respublikasi 

Prezidentining 2017 yil 15 avgustdagi PF-5024-Farmonida va "O‘zbekiston 

Respublikasi Markaziy banki to‘g‘risida"gi Qonunni amalga oshirishda, Vazirlar 

Mahkamasining mavzuga oid Qarorlari hamda tijorat banklari faoliyatini 

barqarorlashtirishga tegishli normativ xujjatlarini takomillashtirish va banklar 

faoliyatini xalqaro reyting kompaniyalari orqali baholash mezonlariga erishishga 

ma’lum darajada xizmat qiladi.

Tadqiqotning respublika fan va texnologiyalari rivojlanishining ustuvor 

yo‘nalishlariga bog‘liqligi. Mavzu 2012-2020 yillarda fan va texnologiyalar 

taraqqiyotining birinchi ustuvor yo‘nalishi - “Demokratik va huquqiy jamiyatni 

ma’naviy-axloqiy va madaniy rivojlantirish, innovatsion iqtisodiyotni shakllantirish” 

dasturiga mos bo‘lib, fundamental tadqiqotlar Davlat ilmiy-texnika dasturlarining “F1. 

Bozor iqtisodiyoti, jamiyatni rivojlanishi, davlat va huquq nazariyasi” dasturi hamda 

amaliy tadqiqotlar Davlat ilmiy-texnika dasturlarining “ITD-2. Demokratik islohotlarni 

yanada chuqurlashtirish, fuqarolik jamiyatini shakllantirish, milliy iqtisodiyotni 

modernizatsiyalash va erkinlashtirishning ilmiy asoslarini ishlab chiqish” dasturida 

qo‘zda tutilgan vazifalarni ilmiy jihatdan hal etishni ko‘zda tutadi.

Muammoning o‘rganilganlik darajasi. Bugungi kunga qadar bank 

menejmenti hamda ularni takomillashtirish muammolari bilan mahalliy va MDH 

iqtisodchi olimlari doimo shug‘ullanganlar. Jumladan, tijorat banklari faoliyatida 

menejmentning tamoyillari hamda ularni takomillashtirish yo‘nalishlari xorijlik 

yetakchi iqtisodchi olimlar V.M.Usoskin, Dj. Siynki, Ye.F.Jukova, U. Kox Timoti, I.V. 

Larionova, I.T. Balabanov, O.I. Lavrushina., P.S.Rouz, F. Kotler, Yu.N. Lapnin, E.Rid, 

Yu.A. Malenkovlarning ilmiy izlanishlarida o‘z ifodasini topgan.1

